
TADBIRKORLIK 
SUBYEKTLARINI SOLIQ 

MEXANIZMI ORQALI 
RIVOJLANTIRISH MASALALARI

Akbarov Akramjon Ibroximjonovich
UNIVERSITY OF BUSSINES AND SCIENCE

“Iqtisodiyot” kafedrasi o‘qituvchisi
Annotatsiуa: Maqolada tadbirkorlik subyektlarini soliq mexanizmi orqali rivojlantirish masalalari, bugungi kundagi o‘zgarish 
jarayonlari hamda mamlakatitmizga keltirayotgan samaradorligi ko‘rsatib o‘tilgan.

Kalit so‘zlar: tadbirkorlik, moddiy resurslar, budjet, xarajat, biznes, investision, tadbirkorlik faoliyati, xorijiy investisiya, 
investision tizim.
Abstraсt: The article shows the issues of development of business entities through the tax mechanism, modern processes 
of change and the efficiency that they bring to our country.

Keу words: entrepreneurship, material resources, budget, cost, business, investment, entrepreneurial activity, foreign 
investment, investment system.
Аннотация: В статье показаны вопросы развития субъектов предпринимательства через налоговый механизм, 
современные процессы изменений и эффективность, которую они приносят в нашу страну.

Ключевые слова: предпринимательство, материальные ресурсы, бюджет, стоимость, бизнес, инвестиции, пред
принимательская деятельность, иностранные инвестиции, инвестиционная система.

K I R I S H
Bugungi kunda mamlakatimizda amalga oshirilayotgan iqtisodiy islohotlar nafaqat tadbirkorlik faoliyatini 

qo‘llabquvvatlashga, balki soliqqa tortish tizimini ham keng rivojlantirishga qaratilgan. Avvalo soliqlar – bu 
davlat tomonidan iqtisodiyotni tartibga solishning eng samarali vositalaridan biri hisoblanadi. Shunga ko‘ra, 
mamlakatimizda mustaqillikning dastlabki yillaridan boshlab barcha sohalar qatori soliq sohasida ham bir qator 
islohotlar amalga oshirilib kelmoqda. Bu boradagi ishlar nafaqat soliq va yig‘imlarni undirish, balki soliqlar va 
boshqa majburiy to‘lovlar bo‘yicha qarzdorlikni qisqartirish hisobiga davlat budjeti daromadlarini shakllantir
ishga ham qaratilgan.

Ushbu munosabat bilan yurtboshimiz Sh.Mirziyoyev mamlakatimizda soliq tizimida amalga oshirilgan islo
hotlar bo‘yicha quyidagilarni ta’kidlab o‘tganlar: “Yangi soliq siyosati doirasida ish haqiga soliq yuki 1,5 barobar 
kamaytirildi. Natijada rasmiy sektorda ishlayotganlar soni yil davomida 500 mingtaga ko‘paydi.

Shuningdek, qo‘shilgan qiymat solig‘i stavkasi 20 foizdan 15 foizga tushirildi. Buning hisobidan o‘tgan yili 
soliq to‘lovchilar ixtiyorida 2 trillion so‘m qoldi. Joriy yilda bu raqam 11 trillion so‘mni tashkil etishi kutilmoqda. 
Bir yilda tadbirkorlar ixtiyorida shuncha mablag‘ qolishi, albatta, ularga o‘z bizneslarini rivojlantirish uchun juda 
katta qo‘shimcha imkoniyatlar yaratadi [1].

Olib borilgan islohotlarimiz natijasida o‘tgan yili 93 mingta yoki 2018yilga nisbatan qariyb 2 barobar ko‘p 
yangi tadbirkorlik subyektlari tashkil etildi.

Bizga ma’lumki, O‘zbekiston Respublikasi Davlat budjeti daromadlarining asosiy qismi soliqlar va yig‘imlar 
hisobidan shakllantiriladi. Soliqlarning o‘z vaqtida va to‘liq to‘lanishi davlat darajasida amalga oshirilayotgan 
barcha choratadbirlar, ya’ni budjet va maqsadli jamg‘armalarning o‘z vaqtida sarflanishini moliyalashtirishga 
xizmat qiladi.

Mamlakatimizda tadbirkorlik subyektlarining iqtisodiy salohiyatini yanada yuksaltirish, ularga kelgusida 
soliq va yig‘imlar bo‘yicha budjetga tushumlarni ko‘paytirish imkonini beruvchi mexanizmni yaratish, korxo
nalarning investitsion jozibadorligi va moliyaviy barqarorligini ta’minlash, asosli takliflar topish va faoliyatini 
rivojlantirish, amaliy maslahatlar va aniq yechimlarni ishlab chiqish bugungi kunning eng dolzarb masalalaridan 
biridir.



Bu borada soliq va yig‘imlarning o‘z vaqtida va to‘liq to‘lanishini ta’minlash muhim ahamiyat kasb etadi. 
Soliqlarning o‘z vaqtida to‘lanishini ta’minlash soliq qarzi yuzaga kelishining iloji boricha oldini olish va ular 
yuzaga kelgandan keyin samarali undirish orqali amalga oshiriladi [2].

Shuni xam aytish joizki, O‘zbekiston Respublikasi Konstitutsiyasida bu masalaga alohida e’tibor qaratilgan 
bo‘lib, uning 51moddasida “Fuqarolar qonun hujjatlarida belgilangan soliqlar va mahalliy yig‘imlarni to‘lashga 
majburdirlar” deb belgilangan.

Shu bois soliq to‘lovchilarning soliq qarzlarini qisqartirish va yangi qarzlar paydo bo‘lishiga yo‘l qo‘ymaslik, 
ularni tahlil qilish hamda soliq va yig‘imlarning budjetga o‘z vaqtida tushumini nazorat qilish soliq organlarining 
eng muhim masalalaridan biridir. 

A D A B I Y O T L A R  S H A R H I
Bundan tashqari bir qator xorijiy va mahalliy olimlar tomonidan mamlakatimiz moliya va soliq tizimini tako

millashtirishning ustuvor yo‘nalishlari, jumladan, soliq undirishning ayrim masalalari o‘rganildi.
Bu borada tadqiqot olib borgan xorijlik olim Margherita Ebraiko mamlakatda soliq va yig‘imlarni undirishni 

rivojlantirish va rag‘batlantirish bilan birga soliq qarzi bo‘lgan soliq to‘lovchilarga nisbatan qattiq choralar ko‘rish 
zarurligini ta’kidlagan. Bu undirish bo‘yicha soliq qarzlarini kamaytirish va ularning yuzaga kelishining oldini 
olishga ijobiy ta’sir ko‘rsatishi ta’kidlangan [3]. 

Yana bir xorijlik olim Martin Tompsenning so‘zlariga ko‘ra, so‘nggi yillarda yirik kompaniyalarning soliq 
to‘lashdan bo‘yin tovlash holatlari ko‘payib bormoqda. Bu mamlakatda soliq yukining yuqoriligi bilan izohlanadi. 
Korxonalarning soliq to‘lovlari bo‘yicha qarzdorliklarining mavjudligi ham bevosita soliq yukining yuqoriligi bilan 
bog‘liq hisoblanadi. Masalan, AQShda soliq yuki 29,8 foiz, Buyuk Britaniyada 34,6 foiz, Germaniyada 37 foizni 
tashkil etadi.

Yillar davomida soliq yukining kamayishi kelajakda soliq to‘lashdan bo‘yin tovlash va soliq qarzlarini kamay
tirish imkonini beradi.

Xorijiy tadqiqotchi Maykl Brostek soliq qarzlarini undirish samaradorligini oshirishning quyidagi omillarini 
sanab o‘tgan, jumladan [5]:

● mamlakatda soliq to‘lovlari bo‘yicha qarzdorlik paydo bo‘lishining oldini olish uchun soliq yukini kamay
tirish kelgusida soliqlar bo‘yicha qarzdorlikni kamaytirishga olib keladi;

● muddati o‘tgan soliq va yig‘imlarni undirish strategiyasi faqat belgilangan muddatda ijobiy samara 
beradi.

Yana bir olimlar munosabati ya`ni rus tadqiqotchilari S.N.Alixin va D.A.Levacheva o‘z tadqiqotida soliq 
qarzini undirish mexanizmining nazariy asoslarini keltiradi. Unga ko‘ra, soliq solinadigan bazani kengaytirish, 
shuningdek, soliq to‘lovchidan soliq qarzini undirishning murakkabligi, soliq qarzi bo‘lgan korxonalarning moli
yaviy ahvolidan kelib chiqqan holda soliq qarzlarini undirish mexanizmini ishlab chiqish zarurligi ta’kidlangan .

Bundan tashqari, I.G.Vinoxodova o‘z ilmiy ishlarida, shuningdek, soliq qarzi bo‘lgan tadbirkorlik subyekt
larining mulkini olib qo‘yish jarayonini kuchaytirish soliq qarzlarini undirishda samaraliroq bo‘lishini qayd etadi .

T A D Q I Q O T  M E T O D O L O G I YA S I
Tadqiqotning metodologik asosini kichik biznes va xususiy tadbirkorlikni rivojlantirish sohasidagi qonun osti 

va me’yoriyhuquqiy hujjatlar, xususan O‘zbekiston Respublikasi Prezidentining 2022yil 19apreldagi “Hudud
larda tadbirkorlik loyihalarini moliyalashtirish mexanizmlariniyanada kengaytirish choratadbirlari to‘g‘risida”gi 
PQ212son [3], shuningdek O‘zbekiston Respublikasi Prezidentining 2022yil 9iyundagi “Tadbirkorlik faoliya
tini qo‘llabquvvatlash davlat jamg‘armasi faoliyatini yanada takomillashtirishga doir qo‘shimcha choratadbirlar 
to‘g‘risida”gi PF150son Farmoni olindi. Shuningdek, tadqiqot jarayonida tadbirkorlik faoliyatini rivojlanishda 
soliq tizimini shakllantirish jarayoni mantiqiy fikrlash, ilmiy mushohada, soliq tizimli yondashuv metodlaridan 
foydalanilgan holda tadqiq etilgan. Induksiya va deduksiya, statistik hamda qiyosiy tahlil metodlaridan foyda
lanilib tadbirkorlik faoliyatini soliq mexanizmini rivojlanish shartsharoitlari va imkoniyatlari asoslab berilgan [1].

T A H L I L  V A  N A T I J A L A R
Mamlakatda tadbirkorlik faoliyatining to‘sqinliksiz amalga oshirilishini ta’minlash, tadbirkorlik qilish uchun 

qulay shartsharoitlar yaratish va Iqtisodiyotni erkinlashtirish va isloh qilishga qaratilgan maqsad va vazi
falarning ijrosini ta’minlash ma’muriy usullar bilan emas, balki haqiqiy bozor mexanizmlarini amaliyotga joriy 
etish orqali amalga oshirilishi lozimligi zaruriyati hamda ushbu holatda foydalaniladigan iqtisodiy faoliyatlar 
ichida soliqlar alohida mavqega egaligi maqbul soliq yuki va soliqlar bo‘yicha imtiyozlar berishning maksimal 



nuqtasi masalalarini nazariy jihatdan tadqiq qilish hamda ular bo‘yicha amaliy tavsiyalar berishni bugungi kun 
mezonining eng dolzarb va kechiktirib bo‘lmaydigan muammosiga aylantiradi. Har qanday davlatda soliq yuki
ning maqbul miqdorlarini belgilanishi asosiy makroiqtisodiy masalalar toifasiga kiritiladi[. “Soliq yuki” atamasi 
nisbiy ko‘rsatkich hisoblanadi, chunki u soliq summalarini ma’lum moliyaviy ko‘rsatkichlar orqali ifodalaydi. 
Iqtisodiyotni modernizatsiyalash, shuningdek texnik va texnologik jihatdan qayta qurollantirish korxonalarni 
mahsulot ishlab chiqarish va realizatsiya qilish xarajatlarini doimiy ravishda kamaytirib borishni taqozo etadi. 
Iqtisodiy adabiyotlarda soliq yuki darajasi qanchalik miqdorda kam bo‘lsa, iqtisodiyot shunchalik har tomon
lama barqaror rivojlanishi to‘g‘risida ko‘plab ta’riflar keltirilgan. Demak, soliqlar miqdori qanchalik kam bo‘lsa, 
mamlakat iqtisodiyotini rivojlanishi ko‘rsatkichlari shunchalik yuqori bo‘ladi. Ta’kidlash joizki, kichik korxona va 
mikrofirmalarning moliyaviy natijasi ya’ni foyda solig‘ini to‘laguniga qadar foyda (zarar) miqdori sifatida ishlatil
ishi nazarda tutiladigan bo‘lsa, ushbu soha darajasidagi faoliyatini doimiy ravishda o‘rganib, tadqiq etib borish 
maqsadga muvofiqdir. Shu ma’noda ushbu sohada O‘zbekiston Respublikasi viloyatlarida amalga oshirilgan 
ishlar va uning natijalari bo‘yicha ko‘rsatkichlar jadvalini ko‘rib chiqish lozim [4]. 

1-jadval: Hududlar bo‘yicha kichik korxona va mikrofirmalarning foyda solig‘ini to‘lagunga qadar foyda (zarar (-) 
va sof foydasi (zarar (-) miqdori, mlrd. so‘m

Foyda solig‘ini to‘lagunga qadar 
foyda (zarar (-))

farq (+;-)
2020-yil

2020-yilga 
nisba tan

sof foyda (zarar (-)) farq (+;-)
2020-yil

2020-yilga 
nisbatan2020 2021 2022 2020 2021 2022

Andijon 628,7 929,5 1 097 468,3 436,6 686,5 799,2 362.6 

Buxoro 810,5 836,6 500,7 309.3 435,7 547,1 187,8 247.9 

Jizzax 209,8 25,3 457 247,8 112,6 90,9 324,9 212.3 

Qashqadaryo 271,9 437,2 666,5 394,6 142,4 280,4 485,9 343.5 

Navoiy 201,1 362,0 630,5 429,4 106,2 246,6 477,8 371.6 

Namangan 656,2 1027,5 739,9 83.7 464,5 809,1 528,1 63.6 

Samarqand 551,9 896,7 992 440,1 285,4 572,7 632,9 347.5 

Surxondaryo 252,3 201,3 143,6 108,7 115,6 26,6 18,6 97 

Sirdaryo 58,3 454,5 68,2 0.9 24,0 360,7 58,2 82.8 

Farg‘ona 1308,0 434,0 477,2 830,8 911,7 979,5 1002 90.3 

Xorazm 396,2 504,4 391,3 4.9 265,9 356,3 239,3 26.6 

Toshkent sh. 9517,5 14219,3 14535,6 5018.1 7525,4 11336,7 9780,9 2255.5
Manba: Respublika statistika ma’lumotlari asosida tayyorlangan.

Ushbu jadvaldan ko‘rishimiz mumkinki, 2022yilda kichik korxona va mikrofirmalarning moliyaviy natijasi 
ya’ni foyda solig‘ini to‘lagunga qadar foyda (zarar ()) miqdori 21 842,0 mlrd. so‘mni tashkil etgan. Bu esa 
2020yilning mos davriga nisbatan moliyaviy natijani 5878.8 mlrd. so‘mga ko‘payishiga olib keldi. Shuningdek, 
2022yilda kichik korxona va mikrofirmalarning sof foydasi (zarar ()) miqdori 13 891,4 mlrd. so‘mni tashkil 
etgan. Bu esa 2020yilning mos davriga nisbatan sof foydani 2471.6 mlrd. so‘mga ko‘payishiga olib keldi. 
Bundan ko‘rinib turibdiki, soliqlar miqdori ko‘p ekanligi, uni kamaytirib maksimal foydaga erishish mumkinligini 
ko‘rishimiz mumkin [8]. 

Shuningdek, 2022yil yakunlari bo‘yicha kichik tadbirkorlik (biznes) subyektlari tomonidan 429 292,7 mlrd. 
so‘m miqdorida qo‘shilgan qiymat yoki iqtisodiyotdagi yalpi qo‘shilgan qiymatning 51,8 % i yaratilgan. Shundan 
46,6 % i qishloq, o‘rmon va baliqchilik xo‘jaligi, 11,0 % i sanoat, 9,5 % i qurilish tarmoqlari va 32,9 % i xizmatlar 
sohasiga to‘g‘ri keldi. 2022yilda 90,2 mingta yangi kichik korxona va mikrofirmalar (dehqon va fermer xo‘ja
liklaridan tashqari) tashkil etilib, ularning eng ko‘p soni savdo (38,1 %), sanoat (18,0 %), qishloq, o‘rmon va 
baliqchilik xo‘jaligi (13,3 %), yashash va ovqatlanish bo‘yicha xizmatlar (6,4 %), qurilish (5,3 %), tashish va 
saqlash (3,7 %), axborot va aloqa (2,9 %) sohalarida tashkil etildi [8]. 



X U L O S A
Iqtisodiyotni rivojlantirish borasida hukumatimiz tomonidan olib borilayotgan soliq siyosatining amaliy nati

jasi asosan harakatdagi soliqlarni qisqarish va soddalashtirish hamda unifikatsiya qilish, xo‘jalik yurituvchi sub
yektlarning soliq hisobotlarini taqdim etish holatlarini kamaytirishga hamda davlat byudjeti bilan hisobkitoblari 
mexanizmini takomillashtirishga qaratilgan. 

Mamlakatimiz tomonidan olib borilayotgan soliq siyosatining asosiy yo‘nalishlari yuridik va jismoniy shaxs
 lar zimmasidagi soliq yukini kamaytirishga, soliqqa tortish tizimini soddalashtirishga, soliq stavkalarini pasay
tirishga, soliqqa tortiladigan obyektlarni maqbul darajada kamaytirishga qaratilganligi bilan ajralib turadi. Soliq 
amaliyotida xo‘jalik yurituvchi subyektlarning soliq yukini maqbullashtirish masalasi quyidagilarda namoyon 
bo‘lishi bilan e’tiborlidir.

Birinchidan, korxonalar zimmasidagi soliq yukini maqbullashtirish ularning o‘z vaqtida va so‘zsiz to‘lanishi, 
qonunchilikka aniq rioya qilinishi bilan belgilanadi. Bunda buxgalteriya va boshqa hisobotlar shakli aniq hamda 
to‘g‘ri yuritiladi, qonunchilikka qattik rioya qilinadi.

Ikkinchidan, soliq yukini optimallashtirishning yana bir shakli bu soliq to‘lovchi kamroq soliq to‘lash maqsa
dida amaldagi qonunchilik imtiyozlardan va boshqa preferentsiyalardan foydalangan holda soliq majburiyatla
rini maqbullashtirishga erishishi mumkin. 

Shuni xam aytish joizki, soliq tizimida suniy tomonidan yartilgan dasturlar ishga tushadigan bo‘lsa, soliq 
tizimi avtomatlashadi va soliq organlarining barcha tashkilotlar bilan integratsiyalashuvi ro‘y beradi, ya’ni kameral 
soliq tekshiruvi, soliq auditi va sayyor soliq tekshiruvi tizimlarida ish faoliyati optimallashadi, soliq to‘lovchi tad
birkorlar shuningdek jismoniy shaxslarga yengillik kiritilib, ular orasidagi ma’muriy to‘siqlarga barham beriladi, 
shaffoflik adolatlilik tamoyili o‘z ishini boshlaydi. Bu esa soliqqa tortish mexanizmlarini oshkoraligiga, soliqlarni 
hisoblash va to‘lashga doir korxonalar faoliyatini soddalashtirishga, shuningdek, soliq majburiyatlarining bajari
lishini samarali nazorat qilishga yordam beradi. Ayni paytda bu hol Respublikamizda qo‘llaniladigan soliq tizimini 
xalqaro me’yorlar va andozalariga moslashtirishga katta etibor berilmoqda. 

